
Ho meri raahe aasan
Main chahu na
Dagmagaye jo imaan
Main chahu na
Haan tujh se main chahu yahi
Khaaun jo thokar kabhi
Haaru na
Hai ye hi prarthna

Dil kisi ka dukha kar
Khushi chahu na
Sirf apne liye zindagi chahu na
Haan tujh se main chahu yahi
Kya hai galat kya sahi
Bhulu na
Hai ye hi prarthna

Gham ke badal jo chaaye
Ghabhraun na
Aasuon ke ho saaye
Darr jaaun na
Tujh ko ho vishwas mujh pe
Aur isse zayda main
Tujhse chahu na
Hai ye hi prarthna

De na itna kahin
Haath failaun na
Bhoolu khud ko main
Itna bhi chahu na
Haan tujhse main chahu yahi
Tere siwa main kabhi
Kuch maangu na
Hai ye hi prarthna

Hai ye hi prarthna
Hai ye hi prarthna.

